
1. Անհրաժեշտությունը      
	 ՀՀ Ազգային ժողովի կողմից 2015 թվականի դեկտեմբերի 16-ին ընդունված «Փախստականների և ապաստանի մասին» Հայաստանի Հանրապետության օրեն-քում փոփոխություններ և լրացումներ կատարելու մասին» Հայաստանի Հանրապետության ՀՕ-193-Ն օրենքի 23-րդ հոդվածի համաձայն «Փախստականների և ապաստանի մասին» ՀՀ օրենքի 46-րդ հոդվածի 4-րդ մասի 3-րդ պարբերությունը լրացվել է նոր նախադասությամբ, որով սահմանվել է, որ «Սահմանապահ զորքերի, Ոստիկանության կամ ազատազրկման վայրի վարչակազմի կողմից ապաստանի խնդրանքի ընդունման և այն լիազոր մարմնին փոխանցելու կարգը սահմանում է Հայաստանի Հանրապետության կառավարությունը»: 
	ՀՀ վարչապետի 2016 թվականի մարտի 31-ի թիվ 242-Ն որոշմամբ հաստատված «Փախստականների և ապաստանի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկի 4-րդ կետով նախատեսված է «Սահմանապահ զորքերի, ոստիկանության կամ ազատազրկման վայրերի վարչակազմի կողմից ապաստանի խնդրանքի ընդունման և այն լիազոր մարմնին փոխանցման կարգը սահմանելու մասին» 
ՀՀ կառավարության որոշման նախագծի ներկայացումը ՀՀ կառավարության աշխատակազմ:  
	ՀՀ կառավարության 2014 թվականի հուլիսի 17-ի թիվ 769-Ն որոշմամբ հաստատված` ՀՀ միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվականների ծրագրի 5.5-րդ կետով նախատեսված է ՀՀ կառավարության որոշման ընդունում (2016թ.), որով կսահմանվի միջազգային պաշտպանություն հայցողներին՝ ՀՀ կառավարությանն առընթեր ազգային անվտանգության ծառայության սահմանապահ զորքերի և ՀՀ կառավարությանն առընթեր ՀՀ ոստիկանության կողմից ՀՀ տարածքային կառավարման և զարգացման նախարարության միգրացիոն պետական ծառայություն ուղղորդելու կարգը:
[bookmark: _GoBack]	Ելնելով վերոգրյալից ՀՀ տարածքային կառավարման և զարգացման նախա-րարության միգրացիոն պետական ծառայության կողմից մշակվել է <<Հայաստանի Հանրապետության կառավարությանն առընթեր ազգային անվտանգության ծառայության սահմանապահ զորքերի, Հայաստանի Հանրապետության կառավարությանն առընթեր Հայաստանի Հանրապետության ոստիկանության կամ ազատազրկման վայրերի վարչակազմի կողմից ապաստանի խնդրանքի ընդունման և այն լիազոր մարմնին փոխանցելու կարգը սահմանելու մասին>> ՀՀ կառավարության որոշման նախագիծը:  	 
2. Տվյալ բնագավառում իրականացվող քաղաքականությունը

	Եվրոպական չափանիշներին համապատասխան երաշխավորել միջազգային պաշտպանության կարիք ունեցող անձանց ՀՀ սահմանային անցման կետերում, ՀՀ տարածքում և ազատազրկման վայրերում ապաստանի խնդրանքի ներկայացման հնարավորությունը և նրանց ուղղորդումը լիազոր մարմին` ապաստանի հայցը քննության առնելու համար: 


3. Կարգավորման նպատակը և բնույթը

	ՀՀ կառավարության որոշման ընդունման եղանակով սահմանել  ՀՀ սահմանային անցման կետերում` ՀՀ կառավարությանն առընթեր սահմանապահ զորքերին, ՀՀ տարածքում` ոստիկանության ստորաբաժանումներին, իսկ ազատազրկման վայրերում` ազատազրկման վայրերի վարչակազմին օտարերկրյա քաղաքացիների կամ քաղաքացիություն չունեցող անձանց կողմից ներկայացվող ՀՀ-ում ապաստանի խնդրանքի ընդունման և ապաստանի տրամադրման հարցի լուծման նպատակով նրանց ՀՀ տարածքային կառավարման և զարգացման նախարարության միգրացիոն պետական ծառայություն ուղղորդման հետ կապված հարաբերությունները: 
	
4. Նախագծի մշակման գործընթացում ներգրավված ինստիտուտները և անձիք

Նախագծի մշակվել է ՀՀ տարածքային կառավարման և զարգացման նախարարության միգրացիոն պետական ծառայության կողմից: 


5. Ակնկալվող արդյունքը

Որոշման ընդունման դեպքում կապահովվի ՀՀ Ազգային ժողովի կողմից 2015 թվականի դեկտեմբերի 16-ին ընդունված «Փախստականների և ապաստանի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության ՀՕ-193-Ն օրենքի 23-րդ հոդվածի կիրարկումը, ինչպես նաև ՀՀ կառավարության 2014 թվականի հուլիսի 17-ի թիվ 769-Ն որոշմամբ հաստատված` ՀՀ միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվականների ծրագրի 5.5-րդ կետով նախատեսված միջոցառման կատարումը:
